Подготовка на игра – „ПАТЕКА НА ЗНАЕЊЕТО“

Согледувајќи ги потребите на учениците од моето одделение за дополнителна мотивација при повторување на веќе изучениот материјал по македонски јазик, математика, природни науки, општество инт., добив идеја да креирам игра преку која на забавен начин ќе се повтори стекнатото знаење но и ќе се научи нешто повеќе (за учениците кои ги следат играчите). 

         Пред создавањето на играта направив кратко истражување со учениците преку поставување на прашања за да откријам кој вид на игри тие најчесто ги играат кога имаат слободно време (игри од типот „Не лути се човече“, „Монополи“ и сл.). 

         Според добиените одговори се роди идејата за изгледот на играта и нејзиниот концепт.

          Ми беа потребни четири дена за нејзина целосна релаизација.

           Користев различен вид на материјали и тоа: 

-
основа – бел хамер во голем формат, 

-
маркери, фломастери и дрвени боички за конструкција на основната патека,

-
„гумена“ А4 формат хартија за местото предвидено за прашања (четири разни бои заради четирите теми по математика), 

-
конец, лепило, силикон и пенкала со светликав гел за доработка на ситните детаљи.

           Во подготовката ми помогнаа две ученички Марија Манчевска и Јована Секуловска.

           Опис на текот на активноста:

            1 Ден: Состанок со двете ученички и распоредување на материјалот кој ќе се користи за изработка на играта.

            2 Ден: Цртање на основата на играта од моја страна а боење на истата од страна на ученичките кои одвоија неколку часа од своето слободно време. Притоа беа распоредени и броевите кои ќе носат бонус или стопирање на гровниот процес.

            3 Ден: Додавање на „замки“ од конец, мостови и детаљи за подобар визуелен изглед. Давање предлози од страна на сите ученици за името на играта и избор на „кум“.

            4 Ден: Ги запишав правилата за играње на видно место со кратки и јасни реченици, ученичките селектираа прашања по сите предмети кои јас ги подредив според тежината на одговорите и ги одбележав со соодветни броеви. 

           Следуваше презентација на играта пред останатите ученици и играње на истата.

Учениците со воодушевување ја прифатија играта „ПАТЕКА НА ЗНАЕЊЕТО“ – Мотивираноста и желбата за учество во истата беше на високо ниво, се вклучија и учениците кои претходно покажуваа помала активност при повторување на стекнатите знаења. 

          Примената на играта во македонски јазик, како и во математика го подобри успехот на сите ученици, затоа што додека едната група играше и одговараше на прашањата, останатите ученици со големо внимание слушаа и следеа со цел да помогнат да се стигне до целта. На тој начин и оние ученици кои претходно не ги знаеа точните одговори, сега ги слушнаа и ги научија.

          Оваа игра може да се користи при повторување на знаењата по сите предмети, како во четврто одделение така и во другите одделенија затоа што прашањата може да се променуваат според потребите.

Предизвик ми беше составувањето на полињата со „замки“ – тежински прашања на кои ќе можат да дадат одговор и учениците кои имаат послаби постигнување. 

            Исто така предизвик ми беше концептот на играње – создавањето на правилата кои мора да бидат јасни за учениците да можат да играат и без мое присуство.

            Во иднина кога би создавала нова игра ќе внимавам да биде поедноставна – односно да има помал број на полиња со прашања бидејќи оваа игра ни одзема повеќе време од часот а играат најмногу шест ученика.
ПРИЛОГ ФОТОГРАФИИ:

Игра „ПАТЕКА НА ЗНАЕЊЕТО“

ПРАВИЛА НА ИГРА (се игра со коцка)

